
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ  
ᑲᑎᒪᓂᕇᓐᓇᓲᕆᔭᖏᓐᓂᒃᑲᑎᒪᓂᖏᑦ 

(RM 003-2020) ᑐᓴᒐᒃᓴᓪᓗᐊᑕᐃᑦ ᖃᕆᑕᐅᔭᒃᑯᑦ 
ᑲᑎᒪᓂᖏᓐᓂ (ᑕᕐᕆᔭᐅᑎᒃᑯᑦ ᑕᐃᔭᐅᔪᖅ 

ᓲᒻᒥᒃ/Zoom-ᒥᒃ ᐊᑐᖅᓱᑎᒃ)  
 
ᑲᑎᒪᓂᕇᓐᓇᓲᕆᔭᖏᓐᓂᒃ ᑲᑎᒪᓂᖏᓐᓂ (RM 003-2020) 
 
ᑕᒫᓂ ᓯᑎᐱᕆ 2, 2020-ᒥ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑲᑎᒪᓂᕇᓐᓇᓲᕆᔭᖏᓐᓂᒃ 
ᑲᑎᒪᓚᐅᖅᑐᑦ (RM 003-2020-ᒥᒃ) ᖃᕆᑕᐅᔭᒃᑯᑦ ᐅᖓᓯᒃᑐᒥᒃ (ᑕᕐᕆᔭᐅᑎᒃᑯᑦ ᑕᐃᔭᐅᔪᖅ 
ᓲᒻᒥᒃ/Zoom-ᒥᒃ ᐊᑐᖅᓱᑎᒃ) ᑲᑎᒪᔪᓐᓇᐅᑎᓂᒃ. 
 
ᑲᑎᒪᔨᒃ ᐅᖃᐅᓯᒃᓴᖃᕐᕕᐅᓚᐅᖅᑐᑦ ᑐᓂᔭᐅᓪᓗᑎᒃ ᑕᐃᑯᓇᖓᑦ ᓄᓇᕗᑦ ᒐᕙᒪᒃᑯᖏᓐᓂᒃ, 
ᐃᖃᓗᓕᕆᔨᕐᔪᐊᒃᑯᓐᓂᒃ ᑕᕆᐅᕐᒥᐅᑕᓕᕆᔨᒃᑯᓐᓂᓗ ᑲᓇᑕᒥ ᐊᒻᒪᓗ ᐊᕙᑎᓕᕆᔨᒃᑯᑦ ᓯᓚᐅᓪᓗ 
ᐊᓯᔾᔨᖅᐸᓪᓕᐊᔪᓕᕆᓂᕐᒥᒃ ᑲᓇᑕᒥ. 
 
ᑕᒪᒃᑭᖅᓯᒪᔪᑦ ᐅᖃᐅᓯᒃᓴᓂᒃᑕᐅᓚᐅᕐᓂᖏᑦ ᑲᑎᒪᓂᖏᓐᓂ ᐊᕙᑎᓕᕆᔨᒃᑯᑦ RM003-2020-ᒥ, 
ᐊᑐᐃᓐᓇᐅᔪᑦ ᑎᑭᓴᒐᒃᓴᐅᓪᓗᑎᒃ ᖃᕆᑕᐅᔭᒃᑯᑦᒃ ᐅᕙᖓᑦ ᑐᕌᕈᑎᓕᖕᒥ https://buff.ly/33ZigCg   
 
ᐊᑕᓃᑉᐳᑦ ᑕᒡᕙ ᓇᐃᓈᖅᑕᐅᓯᒪᓪᓗᑎᒃ ᑎᑎᕋᖅᓯᒪᓂᖏᑦ ᐅᖃᐅᓯᒃᓴᓂᒡᕕᐅᓚᐅᕐᓂᖏᓐᓂᒃ ᐊᑐᓂ 
ᑲᑎᒪᓂᖏᓐᓂ RM 003-2020-ᒥ: 
 
ᓄᓇᕗᑦ ᒐᕙᒪᒃᑯᖏᑦ - ᐃᖃᓇᐃᔭᕐᕕᖓᑦ ᐊᕙᑎᓕᕆᔨᒃᑯᑦ 
 
ᓄᓇᕗᑦ ᒐᕙᒪᒃᑯᖏᑦ-ᐃᖃᓇᐃᔭᕐᕕᖓᓐᓂ ᐊᕙᑎᓕᕆᔨᒃᑯᑦ ᑐᓂᓯᓚᐅᖅᑐᑦ ᐊᑕᐅᓯᕐᒥᒃ 
ᐅᖃᐅᓯᒃᓴᖃᕐᕕᒋᔭᖏᓐᓂᒃ ᑲᑎᒪᔨᓄᑦ ᐃᓱᒪᓕᐅᕈᑕᐅᖁᔨᓪᓗᑎᒃ:  
 

1. ᕼᐊᑦᓴᓐᐲᑉ ᓂᒋᐊᓂ ᑕᒪᐃᓐᓂᒃ ᑲᑎᓪᓗᒋᑦ ᓇᓐᓄᒡᕕᐅᖃᑦᑕᕈᓐᓇᕐᓂᖏᑦ 

ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ ᑐᓂᓯᓚᐅᖅᑐᑦ ᑎᑎᖃᓂᒃ ᑖᑯᓄᖔᖅᓯᒪᔪᓂᒃ ᓄᓇᕗᑦ 
ᒐᕙᒪᒃᑯᖏᓐᓂᒃ, ᑯᐸᐃᒃ ᒐᕙᒪᒃᑯᖏᓐᓂᒃ, ᐊᕙᑎᓕᕆᔨᕐᔪᐊᒃᑯᓪᓗ ᓯᓚᐅᓪᓗ 
ᐊᓯᔾᔨᖅᐸᓕᐊᔪᓕᕆᔨᖏᓐᓂᒃ ᑲᓇᑕᒥ, ᑐᓂᔭᐅᓗᑎᒃ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, 
ᓄᓇᕕᖕᒥ ᑕᕆᐅᕐᒥᐅᑕᓕᕆᓂᕐᒧᑦ ᐆᒪᔪᓕᕆᓂᕐᒧᑦ ᐊᕕᒃᑐᖅᓯᒪᓂᖏᓐᓄ ᑲᑎᒪᔨᓄᑦ, ᐃᔫᒃᑐᑯᑦ 
ᐊᓪᓚᐃᑦ ᑕᕆᐅᕐᒥᐅᑕᓕᕆᓂᕐᒧᑦ ᐆᒪᔪᓕᕆᓂᕐᒧᑦ ᑲᑎᒪᔨᓄᑦ, ᐊᒻᒪᓗ ᐊᖑᓇᓱᖕᓂᕐᒥᒃ, 
ᐃᖃᓗᒃᓯᐅᖃᑕᓂᕐᒥᒃ, ᒥᑭᒋᐊᕐᓂᐊᑏᓪᓗ ᑲᒪᔨᖏᓐᓄᑦ ᑲᑎᒪᔨᕋᓛᓄᑦ, ᑐᒃᓯᕋᖅᓯᒪᓪᓗᑎᒃ 
ᑐᑭᓕᐅᖃᑎᒌᒍᓐᓇᕈᒪᓂᖅ ᕿᒥᕐᕈᐊᖅᑕᐅᓗᑎᒃ ᑕᒪᐃᓐᓂᒃ ᑲᑎᓪᓗᒋᑦ ᓇᓐᓄᒡᕕᐅᖃᑕᕈᓐᓇᕐᓂᖏᑦ 
ᑕᐅᕙᖓᑦ ᕼᐊᑦᓴᓐᐲᑉ ᓂᒋᐊᓂᒃ ᓇᓐᓂᐊᕐᕕᐅᕙᖕᓂᕐᒥᒃ. ᑎᑎᖃᖏᓐᓂ, ᒐᕙᒪᒃᑯᑦ ᐅᖃᐅᓯᖃᖅᐳᑦ 
ᑕᒪᐃᓐᓂᒃ ᑲᑎᓪᓗᒋᑦ ᓇᓐᓄᒡᕕᐅᖃᑕᕈᓐᓇᕐᓂᖏᓐᓂᒃ ᐊᑐᖅᑕᐅᖔᕈᓐᓇᖅᑐᓂᒃ 
ᐊᔾᔨᒌᖏᑦᑑᑎᐅᔪᓂᒃ ᐊᒥᔅᓲᓂᓕᖏᓂᒃ, ᐊᑯᓐᓂᖏᓐᓂᒃ ᑕᒫᖓᑦ 36-ᓂᒃ 50-ᓄᑦ, 
ᐱᔭᐅᔪᓐᓇᕐᓂᖏᑦ ᐋᕿᐅᒪᔭᐅᓗᑎᒃ ᐃᒪᐃᓕᖓᔪᒥᒃ ᒪᕐᕉᖕᓂᒃ ᐊᖑᓴᓪᓗᕈᓐᓇᕐᓂᖅ 2:1 ᐊᒻᒪᓗ 
ᐊᑕᐅᓯᕐᒥᒃ ᐊᕐᓇᓪᓗᕈᓐᓇᕐᓂᖅ, ᐅᕝᕙᓗᓐᓃᑦ ᐊᑯᓂᖏᓃᑐᓐᓇᖅᑐᓂᒃ 24-ᓂᒃ ᐊᒻᒪᓗ 32-ᓄᑦ 

https://buff.ly/33ZigCg

ᓇᓐᓄᒃᑕᐅᔪᓐᓇᖅᑐᓂᒃ ᐊᕐᕋᒍᑕᒫᖅ, ᐋᕿᐅᒪᔭᐅᓗᑎᒃ ᐃᒪᐃᓕᖓᔪᒥᒃ ᐊᖑᓴᓪᓗᕈᓐᓇᕐᓂᖅ 
ᐊᑕᐅᓯᕐᒥᒃ 1:1 ᐊᒻᒪᓗ ᐊᑕᐅᓯᕐᒥᒃ ᐊᕐᓇᓪᓗᕈᓐᓇᕐᓂᖅ.  

 
ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᑕᓕᕆᔩᓪᓗ ᑲᓇᑕᒥ 
 
ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᑕᓕᕆᔩᓪᓗ ᑲᓇᑕᒥ ᑐᓂᓯᓚᐅᖅᑐᑦ ᐱᖓᓱᓂᒃ ᐱᔾᔪᑎᖃᖅᑐᓂᒃ 
ᐅᖃᐅᓯᒃᖃᕐᕕᒋᔭᖏᓐᓂᒃ ᑲᑎᒪᔨᓄᑦ. ᐃᓚᖓᑦ ᐊᑕᐅᓯᖅ ᐱᔾᔪᑎᖃᓚᐅᖅᑐᖅ ᐊᑐᓕᖁᔭᓕᐊᕆᔭᖏᓐᓂᒃ, 
ᒪᕐᕉᒡᓗ ᑐᓂᔭᐅᓛᐅᖅᑐᑦ ᖃᐅᔨᒪᑎᑦᑎᒋᐊᕈᑕᐅᓂᕐᒧᑦ ᑲᑎᒪᔨᓂᒃ: 
 

1. ᑕᒪᐃᓐᓂ ᑲᑎᓪᓗᒋᑦ ᓇᑖᕐᓇᖕᓂᐊᖅᑕᐅᔪᓐᓇᕐᓂᖏᑦ ᑕᐅᕙᖓᑦ ᓇᓗᓇᐃᒃᑯᑕᓕᖕᒥ ᑕᕆᐅᕐᒥ 0-ᒥᒃ 
ᐊᕐᕋᒍᓂ 2021 ᐊᒻᒪᓗ 2022-ᒥ ᓇᑖᕐᓇᖕᓂᐊᕐᕕᐅᓂᐊᖅᑐᓂ 

ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᑕᓕᕆᔩᓪᓗ ᑲᓇᑕᒥ ᐅᓂᒃᑳᓚᐅᖅᑐᑦ ᐱᒋᐊᖅᑎᑕᐅᖁᔭᖏᓐᓂᒃ 
ᐊᑐᓕᖁᔭᓕᐊᖑᔪᓂᒃ ᐱᔾᔪᑎᖃᕐᓂᖅ ᓇᑖᕐᓇᖕᓂᐊᖅᑕᐅᔪᓐᓇᕐᓂᖏᓐᓂᒃ ᑕᒪᐃᓐᓂᒃ ᑲᑎᓪᓗᒋᑦ, 
ᑕᐅᕙᖓᑦ ᐊᑦᓛᓐᑎᒃ ᐅᐊᖕᓇᖓᓂ ᐃᖃᓗᓕᕆᔩᑦ ᑲᑐᔾᔨᖃᑎᒌᖏᓐᓄᑦ NAFO-ᑯᑦ 
ᐊᐅᓚᑦᑎᕕᖕᒥ 0-ᒥ, ᐊᕐᕋᒍᓂ 2021 ᐊᒻᒪᓗ 2022-ᒥ ᓇᑖᕐᓇᖕᓂᐊᕐᕕᐅᓂᐊᖅᑐᓂ 
 
ᐱᒋᐊᖅᑎᑕᐅᔪᒪᓂᖏᑦ ᑭᐅᔾᔪᑕᐅᓚᐅᖅᑐᑦ ᖃᐅᔨᓴᖅᑕᐅᓚᐅᖅᑐᓂᒃ ᓇᑖᕐᓇᖃᕐᓂᖏᓐᓂᒃ 
ᑕᐃᒃᑯᓄᖓ  ᑲᒪᒋᔭᐅᓚᐅᖅᑐᓂᒃ ᐊᑦᓛᓐᑎᒃ ᐅᐊᖕᓇᖓᓂ ᐃᖃᓗᓕᕆᔩᑦ ᑲᑐᔾᔨᖃᑎᒌᖏᓐᓄᑦ 
NAFO-ᑯᑦ ᖃᐅᔨᓴᖅᑏᑦ ᑲᑎᒪᔨᖏᓐᓄᑦ.  
 

2. ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᑕᓕᕆᔩᓪᓗ ᑲᓇᑕᒥ - ᐊᐅᓚᑦᑎᕙᖕᓂᖏᓐᓂᒃ ᓄᑖᓂᒃ 
ᑐᓴᒐᒃᓴᐃᑦ 
 
ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᑕᓕᕆᔩᓪᓗ ᑲᓇᑕᒥ ᐅᓂᒃᑳᓚᐅᖅᑐᑦ ᐊᐅᓚᑦᑎᕙᖕᓂᖏᓐᓂᒃ 
ᑐᓴᒐᒃᓴᓂᒃ ᑲᑎᒪᔨᓄᑦ ᖃᐅᔨᒪᑎᑦᑎᒋᐊᕈᑕᐅᔪᓂᒃ. ᐅᓂᒃᑳᓚᐅᖅᑐᑦ ᖃᐅᔨᓴᖅᑕᐅᔪᓂᒃ, 
ᐃᖃᓇᐃᔭᖅᑎᖏᓐᓂ ᐊᓯᔾᔨᖅᓯᒪᓕᖅᑐᓂ, ᐱᓕᕆᐊᖑᓂᖏᓐᓂᓗ ᐊᐅᓚᑦᑎᓂᕐᒧᑦ 
ᑕᕆᐅᕐᒥᐅᑕᓂᒃ ᐆᒪᔪᓕᕆᔨᓂᕐᒥᒃ, ᐃᖃᓗᒃᐱᓕᕆᓂᕐᒥᒃ ᐊᒻᒪᓗ ᓇᑖᕐᓇᓕᕆᓂᕐᒥᒃ 
ᐱᔾᔪᑎᖃᖅᑐᓂᒃ.  
 

3. ᓄᑖᑦ ᑐᓴᒐᒃᓴᐃᑦ ᖃᓄᐃᓕᖓᓂᖏᓐᓄᑦ ᐅᑭᐅᖅᑕᖅᑐᖅᐸᓯᖕᒥ ᐃᒪᕐᒥᐅᑕᖅᓯᐅᖅᐸᓐᓂᖏᑦ 
ᐊᑐᖅᑕᐅᓗᑎᒃ ᐊᒥᐊᓕᑲᒥᐅᑦ ᐃᒪᖁᑎᖏᓐᓂ ᑕᕆᐅᕐᒥᐅᑕᐃᑦ ᐆᒪᔪᐃᑦ ᓴᐳᓐᓂᐊᖅᑕᐅᓂᖏᑦ 
ᓂᒃᓴᒃᓴᐅᓂᕐᒧᑦ ᑎᑭᓴᖅᑕᐅᖃᑕᕈᓐᓇᕐᓂᖏᓐᓂᒃ ᐱᔾᔪᑎᖃᖅᑐᑦ ᒪᓕᒐᖏᓐᓂᒃ 
 
ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᑕᓕᕆᔩᓪᓗ ᑲᓇᑕᒥ ᐅᓂᒃᑳᓕᐅᓚᐅᖅᑐᑦ ᓇᐃᓈᖅᑕᐅᓯᒪᔪᓂᒃ 
ᖃᐅᔨᑎᑦᑎᒋᐊᕈᑕᐅᔪᓂᒃ ᑲᑎᒪᔨᓄᑦ ᓄᑖᓂᒃ ᑐᓴᒐᒃᓴᓂᒃ ᐱᔾᔪᑎᖃᖅᑐᓂᒃ 
ᖃᓄᐃᓕᖓᓂᖏᓐᓂᒃ ᐅᑭᐅᖅᑕᖅᑦᑐᖅᐸᓯᐅᓂᕐᒥ ᐃᒪᕐᒥᐅᑕᓂᒃ ᐱᓇᓱᐊᖅᑕᐅᔪᓐᓇᕐᓂᖏᓐᓂᒃ 
ᐊᒥᐊᓕᑲᒥᐅᓂ ᑕᕆᐅᕐᒥᐅᑕᐃᑦ ᐆᒪᔪᐃᑦ ᓴᐳᓐᓂᐊᖅᑕᐅᓂᖏᓐᓄᑦ ᒪᓕᒐᖃᕐᓂᖏᓐᓄᑦ 
ᐱᔪᓐᓇᑕᐅᔪᓂᒃ. ᐊᑐᖅᑕᐅᓂᖏᓐᓂ ᑕᐃᒃᑯᐊ ᒪᓕᒐᐃᑦ, ᐱᒋᐊᕐᓂᐊᖅᑐᑦ 2022-ᒥ ᐊᕐᕋᒍᒥ, 
ᐊᒥᐊᓕᑲᒥᐅᑦ ᓄᓇᖏᓐᓂ ᓂᐅᕕᖃᑕᕐᓂᐊᓕᖅᑐᑦ ᐃᖃᓗᒃᐱᓐᓇᐅᔪᓂᒃ, 
ᐃᖃᓗᒃᐱᒃᓴᔭᐃᓐᓇᐅᔪᓂᒡᓗᑦ ᓄᓇᓕᒡᔪᐊᕐᓂᒃ ᐅᔾᔨᖅᑐᑦᑎᐊᖃᑦᑕᖅᑐᓂᒃ 
ᐱᔭᐅᓗᐊᖅᑕᐃᓕᒪᑎᑦᑎᖃᑕᕐᓂᖅ ᑕᕆᐅᕐᒥᐅᑕᓂᒃ ᐱᔭᐅᖃᓯᐅᔾᔭᐅᓕᖃᑕᕐᓂᖏᓐᓂᒃ 

ᐊᓯᖔᖏᓐᓂᒃ ᐱᓇᓱᐊᕐᓂᖏᓐᓂ ᐃᒪᕐᒥᒃ ᑮᓇᐅᔭᓕᐅᕈᑕᐅᓂᕐᒧᑦ ᐃᖃᓗᒃᓯᐅᖅᑎᐅᕙᒃᑐᓄᑦ. 
ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᑕᓕᕆᔨᓪᓗ ᑲᓇᑕᒥ ᖃᐅᔨᑎᑦᑎᓚᐅᖅᑐᑦ ᑲᑎᒪᔨᓂᒃ 
ᑐᓂᓯᓯᒪᓕᕐᓂᖏᓐᓂᒃ ᐊᒥᐊᓕᑲᒥᐅᓄᑦ ᑕᒪᐃᓐᓂ ᑕᕆᐅᕐᒥᐅᑕᓕᕆᔨᖏᓐᓄᑦ, 
ᓯᓚᓕᕆᔨᖏᓄᓪᓗ ᐊᐅᓚᑦᑎᕕᖓᓄᑦ (NOAA-ᑯᓐᓄᑦ), ᑭᓯᐊᓂ ᑐᒃᓯᕋᐅᑎᖏᑦ 
ᐃᖃᓗᒃᐱᒃᓯᐅᖃᑕᕐᓂᕐᒥᒃ ᐱᔪᑦ ‘ᒪᓕᒐᖃᖏᑦᑑᑎᑕᐅᔪᓐᓇᕐᓂᖏᑦᑐᑦ, ᑕᕆᐅᕐᒥᐅᑕᐃᑦ 
ᐱᔭᐅᖃᑕᕐᓂᖏᑦ ᐱᓇᓱᐊᖅᑕᐅᕙᖕᓐᖏᓂᖏᓐᓂ ᐃᓱᒪᒃᓴᖅᓯᐅᕈᑕᐅᔪᓐᓇᖅᓱᑎᒃ 
ᐱᔮᖁᑕᐅᖏᑦᑑᒐᓗᐊᒥᒃ ᐃᓅᔾᔪᑎᒃᓴᓂᒃᑕᐅᓯᒪᕙᖕᓂᖏᓐᓂᒡᓗ ᓄᓇᕗᒻᒥᐅᓄᑦ 
ᐃᓄᖁᑎᒋᔭᐅᔪᕗᑦ, ᐊᖏᕈᑕᐅᓚᐅᓐᖏᑦᑐᑦ ᑐᒃᓯᕋᐅᑎᖏᑦ ᐊᒥᐊᓕᑲᒥᐊᓄᑦ 
ᑕᕆᐅᕐᒥᐅᑕᓕᕆᔨᕐᔪᐊᖏᓐᓄᑦ. ᐊᒥᐊᓕᑲᒥᐅᑦ ᑕᕆᐅᕐᒥᐅᑕᓕᕆᕐᔨᔪᐊᑦ ᓇᓗᓇᐃᔭᐃᓚᐅᖅᑐᑦ 
ᒫᓐᓇᐅᓕᖅᑐᖅ ᐃᓱᒪᒃᓴᖅᓯᐅᕈᑎᖃᕈᓐᓇᕐᓂᕐᒥᓂᒃ ᑕᐃᒃᑯᓂᖓ ᑕᕆᐅᒦᓐᓂᖏᓐᓂ 
ᖃᐅᑕᒫᖅᓯᐅᑎᖏᓐᓂᒃ ᑎᑎᖃᖁᑎᒋᔭᐅᕙᒃᑐᓂᒃ, ᑭᓯᐊᓂ ᓂᕆᐅᖕᓂᖃᕐᓂᐊᕐᓂᕋᖅᓯᒪᓕᖅᑐᑦ 
ᐅᓂᒃᑳᑦᑎᐊᖅᓯᒪᓂᖅᓴᐅᖃᑦᑕᖁᔨᓂᐊᓕᕐᓂᖅ ᑕᐃᒃᑯᓂᖓ ᖃᐅᑕᒪᖅᓯᐅᑎᓂᒃ 
ᐅᓂᒃᑳᖅᑕᐅᕙᓪᓕᐊᖃᑦᑕᐃᓐᓇᓲᖑᔪᓂᒃ ᐅᒥᐊᖅᑐᖃᑕᐅᔪᓄᑦ.     

 
ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᔪᓕᕆᔨᖏᑦ ᑲᓇᑕᒥ 
 
ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᔪᓕᕆᔨᖏᑦ ᑲᓇᑕᒥ ᐊᑕᐅᓯᕐᒥᒃ ᐅᖃᐅᓯᒃᓴᓂᒃᓯᒪᓚᐅᖅᑐᑦ 
ᑲᑎᒪᔨᓄᑦ, ᖃᐅᔨᑎᑦᑎᒋᐊᕈᑕᐅᔪᓂᒃ: 
 

1. ᑕᒪᐃᓐᓂ ᑲᓇᑕᓕᒫᒥ ᖃᓄᐃᓕᐅᕈᑕᐅᕙᖕᓂᖏᑦ ᐊᓯᔾᔨᖅᑕᐅᕙᓪᓕᐊᔪᒪᓕᖅᑐᑦ ᐱᔾᔪᑎᖃᕐᓂᖅ 
ᐊᒥᔅᓲᖏᓗᐊᓕᖅᑐᓂᒃ ᐆᒪᔪᓂᒃ ᓴᐳᓐᓂᐊᕐᓂᕐᒧᑦ 
ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᔪᓕᕆᔨᖏᑦ ᑲᓇᑕᒥ ᑐᓂᓯᓚᐅᖅᑐᑦ ᓄᑖᓂᒃ 
ᑐᓴᒐᒃᓴᓂᒃ ᑲᓇᑕᓕᒫᒥ ᖃᓄᐃᓕᐅᕈᑕᐅᓂᐊᖅᑐᓕᖅᑐᓂᒃ ᐊᓯᖏᓐᓂᒃ ᓴᐳᓐᓂᕈᑕᐅᓂᕐᒧᑦ ᐆᒪᔪᓂᒃ 
ᐊᒥᔅᓲᖏᓗᐊᓕᕐᓂᖏᓐᓂᒃ ᑲᓇᑕᒥᓂ. ᐅᓂᒃᑳᓕᓚᐅᖅᑐᑦ ᓇᐃᓈᖅᓯᒪᔪᒃ ᐅᖃᐅᓯᐅᓪᓗᑎᒃ ᓄᑖᓂᒃ 
ᐊᑐᖅᑕᐅᕙᓪᓕᐊᔪᒪᓕᕐᓂᖏᓐᓂᒃ ᐱᔾᔪᑎᖃᖅᑐᓂᑦ ᓴᐳᓐᓂᐊᖅᑕᐅᖃᑕᕐᓂᖏᓐᓄᑦ ᐆᒪᔪᐃᑦ 
ᐊᒥᔅᓲᖏᓗᐊᓕᕐᓂᖏᑦ, ᑐᕌᒐᖃᕐᓗᑎᒃ ᑲᑐᔾᔨᖃᑎᒌᑦᑎᐊᕐᓂᖅᓴᐅᖃᑦᑕᕈᒪᓕᕐᓂᖅ ᐊᒻᒪᓗ 
ᐱᔾᔪᑎᖃᖅᑐᓂᒃ ᐱᖓᓲᔪᖅᑐᓂᒃ 6-ᓂᒃ ᐆᒪᔪᓂᒃ, ᐃᓚᒋᔭᐅᓪᓗᑎᒃ ᓇᐹᖅᑐᖃᖏᑦᑐᕐᒥᐅᑦ ᑐᒃᑐᖏᑦ 
ᐊᒻᒪᓗ ᖁᑦᑎᒃᑐᒥ ᖃᑯᖅᑐᑦ ᑐᒃᑐᖏᑦ ᓄᓇᕗᒻᒥ.  

 
ᑲᑎᒪᓂᕆᔭᐅᖏᓐᓇᓲᑦ ᑲᑎᒪᓂᖓᑦ 004-2020 
 
ᑲᑎᒫᔨᑦ ᓯᑕᒪᒋᓂᐊᖅᑕᖏᓐᓂᒃ ᑲᑎᒪᐃᓐᓇᖃᑕᕐᓂᖏᓐᓂᒃ ᑲᑎᒪᕕᒃᓴᖓᑦ (RM 004-2020) 
ᐸᕐᓇᒃᑕᐅᓯᒪᓕᖅᑐᖅ ᐱᖓᑦᑎᕐᒥ, ᑎᓯᐱᕆ 2-ᒥ, ᐃᖃᓗᖕᓂ, ᓄᓇᕗᑦ. ᐅᖃᐅᓯᒃᓴᓂᒃᓯᔪᓐᓇᕐᓂᕐᒧᑦ 
ᐃᓱᖃᖅᑎᑕᐅᓂᖏᑦ (ᖃᓪᓗᓈᑎᑐᑦ ᐃᓄᒃᑎᑐᓪᓗ) ᑲᑎᒪᓂᖏᓐᓄᑦ ᓈᒻᒪᓈᕐᓂᐊᕐᒪᑕ ᐃᓱᖃᖅᑎᑕᐅᓕᖅᑐᑦ 
ᑕᒫᓂ ᓄᕕᐱᕆ 6, 2020-ᒥ. ᖃᐅᒋᐊᑎᐊᒃᑲᓐᓂᕈᒪᒍᔅᓯ ᑲᑎᒪᓂᕆᔭᐅᖃᑦᑕᐃᓐᓇᖅᑐᓂᒃ ᑲᑎᒪᕕᒃᓴᖏᓐᓂᒃ 
ᐅᕝᕙᓗᓐᓃᑦ ᐆᒪᔪᓕᕆᔨᕐᔪᐊᒃᑯᓐᓂᕐᒃ ᐱᔾᔪᑎᖃᖅᑐᓂᒃ, ᖃᕆᑕᐅᔭᒃᑯᑦ ᑕᑯᓂᐊᕈᓐᓇᖅᑕᐃᑦ ᐅᓇ 
ᑐᕌᒐᕈᑎᖓᑦ: www.NWMB.com. 
 
 
ᓄᑖᑦ ᑐᓴᒐᒃᓴᐃᑦ: ᑎᒃᑯᐊᖅᑕᐅᔪᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 

http://www.nwmb.com/

ᓄᐊ ᑲᓪᓚᒃ ᑎᒃᑯᐊᖅᑕᐅᓚᐅᖅᑐᖅ ᑲᑎᒪᔨᐅᓂᕐᒧᑦ ᑕᒫᓂ ᐋᒍᓯ 13, 2020-ᒥ, ᓄᓇᕗᑦ ᒐᕙᒪᒃᑯᖏᑦ-
ᐊᕙᑎᓕᕆᔨᒃᑯᖏᓐᓄᑦ. ᒥᔅᑕ ᑲᓪᓚᒃ ᓴᓪᓕᕐᒥᐅᑕᐅᔪᖅ. ᐃᒃᓯᕙᐅᑕᕆᔭᐅᕙᓚᐅᖅᑐᖅ ᑕᐃᒃᑯᓄᖓ ᐊᐃᕖᑦ 
ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓪᓄᑦ. ᒫᓐᓇᐅᔪᖅ ᑖᓐᓇ ᐃᒃᓯᕙᐅᑕᕆᔭᐅᕗᖅ ᐃᕐᓂᐅᕐᕕᒃᑯᑦ 
ᐊᐅᓚᑦᑎᔨᐅᖃᑕᐅᓂᕐᒧᑦ ᑲᑎᒪᔨᕋᓛᖏᓐᓄᑦ, ᐊᒻᒪᓗ ᐃᒃᓯᕙᐅᑕᕆᔭᐅᓪᓗᓂ ᑕᕆᐅᖏᑦ 
ᓴᐳᓐᓂᐊᖅᑕᐅᓯᒪᓂᖏᓐᓄᑦ ᐊᕙᓗᐊᓂ ᓴᓪᓖᑦ ᑲᒪᒋᔭᐅᕙᓪᓕᐊᓂᖏᓐᓄᑦ, ᐊᒻᒪᓗ ᒪᐃᔭᒧᑦ 
ᑐᒡᓕᕆᔭᐅᓗᓂ ᕼᐊᒻᒪᓚᒃᑯᓐᓂ ᓴᓪᓕᓂ. ᐱᓕᕆᓕᓂᐊᓗᒃ ᒥᔅᑕ ᑲᓪᓚᒃ ᐆᒪᔪᓕᕆᔨᕐᔪᐊᒃᑯᓐᓄᑦ ᐊᒃᓱᐊᓗᒃ 
ᐃᑲᔪᕐᓂᖃᕐᓂᐊᖅᑐᑦ ᐆᒪᔪᓕᕆᓂᕐᒥᒃ ᐊᐅᓚᑦᑎᔨᐅᖃᑕᐅᓂᕐᒧᑦ ᓄᓇᕗᒻᒥ.  
 
ᑐᑭᓯᒋᐊᑎᐊᒃᑲᓐᓂᕈᒪᔪᑦ, ᐊᑏᑐᖅ ᐆᒧᖓ ᐅᖃᕐᓂᐊᖅᐳᑦ:  
ᔩᓴᓐ ᐊᕿᐊᕈᖅ 
ᐃᖃᓇᐃᔭᖅᑎᓂ ᐊᐅᓚᑦᑎᔨᐅᔪᖅ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂ 
ᐅᖄᓚᐅᑦ: (867) 975-7300 

